
KUALA LUMPUR, Selasa —
Perdana Menteri China, Encik
Li Peng, memberi jaminan ke-
pada kerajaan Malaysia baha-
wa negara itu tidak akan mem-
peralatkan orang Cina negara
ini untuk kepentingan mereka.

Sebaliknyd, beliau berharap
rakyat berketurunan Cina di
Malaysia akan terus menjadi
warganegara yang baik dan
menyumbangkan tenaga ke
arah pembangunan negara ini.

Timbalan Ketua Setiausaha
Kementerian Luar, Datuk Ab-
dul Majid Mohamad, memberi-
tahu pemberita, Encik Li juga
berharap orang Cina yang ma-
sih belum menjadi rakyat nega-
ra ini - walaupun jumlahnya
amat sedikit - perlu mematuhi
undang-undang di sini.

Encik Li memberi jaminan
itu ketika mengadakan run-
dingan kira-kira dua jam
dengan Perdana Menteri, Da-
tuk Seri Dr Mahathir Moha-

ad..di Jabatan Perdana Men-
teri (JPM) di sini, pagi ini.

Peng jamin tida
peralat kaum Cina

Datuk Abdul Majid berkata,
sebelum itu, Datuk Seri Dr Ma-
hathir memberitahu Encik Li
mengenai sumbangan cergas
rakyat keturunan Cina dalam
pembangunan negara, ini.

Katanya, Perdana Menteri
turut menjelaskan rakyat ketu-
runan Cina di sini mempunyai
hak penuh dan terbabit secara
cergas dalam bidang ekonomi
dan politik.

Selain itu, Datuk Seri Dr Ma-
hathir menjelaskan halangan
untuk membentuk kerjasama
rapat di antara Malaysia dan
China pada masa lampau dise-
babkan oleh faktor Parti Komu-
nis Malaya (PKM).

Beliau berkata, Perdana Men-
teri yakin perletakan per-
juangan bersenjata PKM akhir
tahun lalu akan membolehkan
pembangunan kerjasama, khu-
susnya dalam bidang ekonomi,
ditingkatkan.

Bagi menggalakkan perhu-
bungan rakyat kedua-dua nega-
ra, Penerbangan Malaysia

(MAS) dan China Airlines
(CAL) dijangka mengadakan
pertemuan Isnin ini bagi mem-
bincangkan keupayaan menam-
bah bilangan penerbangan me-
reka.

Dalam rundingan itu, Datuk
Abdul Majid berkata, Encik Li
juga menimbulkan persocalan
mengenai Taiwan.

Katanya, Encik Li juga mene-
rangkan mengenai konsep ‘se-
buah negara yang mempunyai
dua sistem’ yang disifatkannya
sebagai dasar yang lebih liberal
daripada yang dikenakan ter- .
hadap Hong Kong dan Macau.

“Mereka sedang merancang
ke arah penyatuan secara aman
dan sejak akhir-akhir ini China’
menunjukkan minat mengada- -
kan hubungan terus dengan’
Taiwan,” kata Daguk Abdul Ma-
jid.

Beliau berkats Encik Li men-
jelaskan China’ tidak menen-
tang penyertaan aktif pelabur
Taiwan di rantau Asean.

